
                          Дыбыс құдіреті.

   Табиғат ғұмырының.адамзат тыныс-тіршілігінің тетігі қозғалыста екенін ескерсек,онда дыбыс атаулының да бастау бұлағы қимыл-әрекет деп түсінеміз.Шындығында кез-келген зат сыртқы күш әсерінен ғана өзіне тән дыбыс береді.Айналамызға бір сәт құлақ түрейікші. Саумал самал тербеген жапырақтар сыбдыры,қыр мен ойды қуалап,құлдырай аққан сыршыл бұлақ сылдыры,бұлбұл үні,бозторғайдың шырылы,алып завод гүрілі, ұшақтың гуілі,тұлпар тұяғының дүбірі...Бәрі дыбыс,бәрі үн...Айнала алуан дыбысқа толы.Бірақ дыбыс атаулының бәрі музыкалық дыбыс,бәрі де адам өміріне қызмет етеді деп түсіну қателік.Дыбыстың ең жоғарғы қызметі адамға эстетикалық ләззат,рухани азық силау. Мұндай қызметті—музыкалық дыбыс қана атқарады.
     Музыкалық дыбыс-өзіндік мәні мен маңызы,қадірі мен қасиеті,ерекшелігі бар дыбыс.Мәні-адамның аңсаған арманын,қуанышы мен күйінішін,өмір құбылыстарын сан алуан сиқырлы иірімдер арқылы санаңа жеткізіп,жүрегіңе құйып беретіндігінде.Маңызы-сол сиқырлы да сүйкімді ырғақтарымен,тебіреністі тербелістерімен адамды дүние сырын түсінуге,сұлулықты сезінуге жетелеп,жан рақатына бөлейтіндігінде,қарапайымдылығында,табиғилығы мен түсініктілігінде.Сол сияқты аспаптардың сиқырлы үніне құлақ түрген сайын оның құпиясы ашыла береді.
     Музыкалық аспаптар шертпелі,ыспалы,үрмелі,ұрмалы сілкімелі болып бөлінеді екен.Әрбір жаңа аспап жаңа шығарманың дүниеге келуіне жетелесе,әр жаңа шығарма сол аспаптың музыкалық мүмкіндігін аша түседі.Аспаптың белгісіз қырлары ақтарылып,тынысы кеңейеді.Үзіліссіз даму сатылары өзіндік ерекшелігін,өзгеріс,жаңалығын енгізеді екен.Соған байланысты айтылар ой,ғылыми жүйе,пайымды пікір де жаңарып,жасарып отырады.Бұл өмірдің өзі дәлелдеген заңдылық.
      Адамдардың Музыкалық дыбысқа құныққаны соншалық,бір аспаппен шектелмей,барша дыбысты толық қамтитын жаңаша,күрделі де сапалы аспап жасауға үнемі құлшынып отырған.Қанша аспап жасаса да олар бірінің үнін бірі қайталамаған.Осыдан келіп музыкалық аспаптардың алуан түрі шыққан.Заманнан заман өтіп,ел жаңарып,жер жаңғырғанда да,небір қысталаңды жылдарда да халықтың рухани жан серігі болған музыкалық дыбыс бүгін де,ертең де өз мән-маңызын жоғалтпақ емес.Қазақтар осы құдіретті де қасиетті дыбысты шығару үшін бітімі бөлек, даусы ерек,тұлғасы алуан түрлі музыкалық аспаптар ойлап тапқан. Ендеше, солардың бірегейі қазақтың ұлттық аспаптарына тоқталып өтейін. 
ДОМБЫРА ҚАЛАЙ ПАЙДА БОЛҒАН?
Ел аузында мынадай бір аңыз да бар екен.Ертеде,қылышынан қан тамған қаһарлы жанның атастырған жалғыз қызы бойжеткенде бір кедей жігітке ғашық болып,көңіл қосып жүреді екен.Мұны біліп қойған хан жігітті дарға астырады.Жігіт өлгеннен кейін қыз мезгіліне жетпей бір ұл,бір қыз табады.Көп көзінен ,ел сөзінен сескенген хан жаман атқа қалмаудың амалын іздеп қос бүлдіршіннің көзін жоюды астыртын Мыстан кемпірге тапсырады.Мыстан кемпір өмірге жаңа келген сәбилерді көз көрмес,құлақ естімес жерге апарып,биік өскен жап-жасыл ағаштың басына қызды шығысқа ,ұлды батысқа қаратып іліп кетеді.Нәрестелердің көз жасы тамған ағаш бұтақтары суалып қуара бастайды.Қос жүрек соғуын тоқтатқанда,бәйтерек те өсуін доғарады.
      Ел ішіндегі өсек сөз,өтірік өкпеге шыдамаған қыз егізін іздеп жолға шығады.Бармаған жер,баспаған тауы қалмайды.Күлкісіз күндер,ұйқысыз түндер,арманмен айлар,жылаумен жылдар өтеді.Қатты шаршап,діңкесі қатқан қыз әбден қурап қабығы түсіп,шіруге айналған биік ағаштың түбіне келіп қисаяды.Ұйықтап кеткен соң оны бір сүйкімді саз,сиқырлы әуен оятады.Құлақ түріп,тың тыңдаса “ән салып» тұрған қасындағы биік ағаштан күмбірлеген үн естіледі.Қыз күндіз егізін іздеп,түнде осы «әнші»ағаштың түбіне келіп,неше түрлі әуез естіп,көңіл жұбатып,тынығып жүреді.
       Бір күні айналаға көз салмақ болған қыз ағаштың басына шығамын деп оны құлатып алады.Бірақ көп ұзамай самал соғып, «әнші»ағаш қайта қайта зарлай жөнеледі.Қыз оның құпиясын білмек болып,тексереді.Ағаш жуан түбінен басына дейін қуыс екен.Жіңішке басының екі жағында бұтақтан бұтаққа керіліп қалған ішектерді көреді.Бұл қыздың екі баласынан қалған жұрнақ еді.Батыс жағындағы ішек бостау,ал шығыс жағындағы ішек қатты тартылыпты.Егізінің өлімінен хабары жоқ қыз енді ағаш неге ән салатынын түсінеді де өзі де қуыс ағаш жасап алып,манағы екі ішекті соған тағады.Шертіп көрсе,керемет үн шығады,құлақ тындырады.Қыз байғұс бостау тартылған ішекті үні мұңды шығатындықтан ұлы-Мұңлық,ал ащы,тым зарлы шығатындықтан қатты тартылған ішекті қызым-Зарлық деп ат қойып,күндіз-түні қолынан тастамай күй шығарып,ел кезіп,егізін іздеп кеткен екен.
      Ерте,ерте ерте заманда,ер етігімен су кешкен келте заманда,тарихтың тоғыз тарауы қарт жыраудың толғауымен қосылып домбыраның шанағына құйылған екен.Сонда осынша байлық оның қуыс мойнынан шығып кетпесін,һәм тоғыз тараудың белгісі болсын деп,бүкіл тел болып жиналып домбыраға тоғыз тосқау-перне таққан екен.Осыдан соң оның шанағы кеңейіп,мойыны жіңішкерген екен.

      Ал,елім деп егіліп,ел есіндегі ер есімдерін паш еткен қарияның құрметіне домбыраның құлағы тесіліп,қос бұрама қалдырылған екен,бетіне жүрек тебірентіп,ой толғайтын қос ішек тартылған екен.Осылай ол халықтың алтын қазынасы боп сол заманнан қалған екен.Мінеки,екі ішекті домбыраның дүниеге келуі жөніндегі ел аңыздары осылай толғайды екен.Егер «аңыз түбі шындық»деген халық нақылына сенсек,бірінші аңыздағы домбыра кездейсоқ пайда болып,адам жанына аса қажет қасиетті аспапқа айналған деуге болады деп ойлаймын.
       «Домбыра»атауы «Дембира»деген қыз атынан шыққан болуы керек деп те топшылайды.Мұның да қисыны бар секілді.Өйткені шығыс елдерінде қастерлі,қасиетті нәрсеге немесе кейбір көпшілік орынға әйел адамның есімін беру жоралғысы бүгінге дейін сақталған екен.

      «Домбыра»сөзі көптеген халықтар тілінде бар және олардың бәрі тек музыкалық аспап атауы ретінде айтылады.Татарларда-думбра,қалмақтарда-домр,монғолдарда-домбур,остяктарда-домбра,өзбектерде-танбур,оңтүстік славяндарда-танбура,украйндарда-бандура,грузиндерде-пандури деп аталады.Бұлардың барлығы қазақтың домбырасына ұқсас ішекті аспаптар.Айтылуы әр бөлек болғанымен,мағынасы бір сөзден тарағандығын аңғару қиын емес.

    Домбыра-қазақ халқының арасына өте ерте және кең тараған,ғасырлар сырын сақтаған қос ішекті шертіп ойнайтын музыкалық аспаптың бірі.

Өзіне тән ерекшелігі бар,ішекті,шертпелі аспаптар тобына жатады.Домбыра әр түрлі үлгіде тұтас ағаштан ойылып,немесе құрап жасалады.Мойнына он тоғыздан жиырма екі санына дейін пернелер байланады.Арнайы құлақ күйге келтіріледі.Домбыраның екі ішектісінен басқада үш ішекті,қос жақты,кең шанақты,қуыс мойын,шіңкілдек деп аталатын түрлері бар.Даусы майда,қоңыр,құлаққа жағымды.

      1.Шіңкілдек.Халқымыз өз ұрпағының келешегін кеңінен ойлаған.Оның бойына жастайынан еңбек тәрбиесін,адамгершілік сезімін,патриоттық рух себумен қатар,эстетикалық тағылым да беріп отырған.Нәрестесін жұбатқан ана «Әлди-әлди бөбегім»деп ән салады.Тілі шыға бастағанда түрлі сөздерді айтқызып үйретеді.Ес кіре бастағанда сан алуан оқиға,дастан жырлар,қызықты ертегілер айтып береді.Түрлі жұмбақтар,тақпақтар жаттатады.4-5 жасқа келгенде ұстауға жеңіл,ойнауға ықшамды,даусы сүйкімді шағын домбыра жасап берген.Соны шіңкілдек деп атаған.
     2.Іші ішекті домбыра.Мұндай домбыралар күйші-композиторлар мен шебер-домбырашылардың ізденісінен туған.Аспаптың үнін,дыбыстық ерекшелігін жетілдірудегі халық өнерпаздарының бұл жаңалығы күйшілік,орындаушылық өнерге ерекше ықпал етіп,жаңа мектеп ашуға мұрындық бола алмаса да,домбыра жасау өнеріне,окың дамуына игі әсерін тигізгені даусыз.Іші ішекті домбыражасаушы шеберлер мойын мен шанақтың ішінен ,одан кейін арнайы жасалған өкше түйме арқылы қақпақ пен мойынның астынан жүргізіп құлаққа тағады.Мұндайда құлақ екеу болады.Бұрағанда ішкі және сыртқы ішектер бірдей күйге келеді.Кейбір екі ішекті домбыралардың құлағы төртеу болады. 
3.Әмбебап домбыра.Бұл домбыраның шанағы жұқа,тегіс болады.Мойны төрт қырлы.Шанағының екі жақ бетіне де ішек тағылады.Пернелері жеке-жеке байланады.Төрт құлақты бұрау арқылы ішектер дербес күйге келтіріледі.Мұндай домбыра көбінесе сол қолымен,сондай-ақ оң қолымен тартатын күйші-домбырашыларға арналып жасалған.Әмбебап домбыраның үні шанағы кең домбыралардың үніне қарағанда бәсең де,әлсіз.

4.Үш ішекті домбыра.Қазақ аспаптық музыкасында көнеден пайдаланып келе жатқан аспаптың бірі.Екі ішекті домбырадан ертерек пайда болған шертер үш ішекті,бір тиекті.Тіпті,үш ішекті домбыра осы шертермен қатар өмірге келген десек те болады.Бұл домбыраның екі ішекті домбыра түрінен еш өзгешелігі жоқ .Ерекшелік тек ішек санында.Терең зерттеп,зейінмен зерделер болсақ,үш ішекті домбыра қазақ аспаптық музыкасында өзінше дербес мектеп болып қалыптасып,ұрпақтан-ұрпаққа ұласар күйшілік –орындаушылық өнерге негіз екендігіне еш күмән туғызбайды.

5.Бүктемелі домбыра.Ел кезіп,серілік құрып,тыңдаушысын ән-жырға,өлең,күйге бөлеп жүрген өнерпаз қапшыққа салып қанжығаға байлап алуға немесе қолына ұстауға ыңғайлы да ықшамды домбыра жасап алған.Мұндай домбыралардың мойны алмалы-салмалы,кейде жалғамалы-бүктемелі болады.Осындай домбыралардың үлгілері өте көп.Дыбыстық ауқымы,құрылыс-құрылымы жөнінен әдеттегі домбыралардан еш айырмашылығы жоқ,алып жүруге өте ықшамды деуге болады.

6.Өкшеқұлақты домбыра. Бұл домбыраның ерекшелігі құлағында.Бұл құлақ өкше түйменің де қызметін атқарады.Домбыра үнін бір тонға көтеріп немесе төмен түсіру қажет болса,мұны өкшеқұлақты бұрау арқылы жүзеге асыра алады.Өкшеқұлақты бұрағанда екі ішек те бірдей күйге келеді.Бұл сахнада тұрған әншінің немесе күйшінің уақытын үнемдейді.

7.Контрабас.Бұл үш ішекті пернелі аспап.Пернелері жезден жасалып,мойынға тұрақты отырғызылған.Шанағы 7-9-11 шанақтан,ал қақпағы 6-8 қақпақшадан құрастырылып,жымдастырылады.Құлақтары мен ішектері,түймелері арнайы цехтар мен шеберханаларда дайындалып,сонда құрастырылады.

        ДОМБЫРАНЫҢ ҚАЗАҚСТАНДА КЕЗДЕСЕТІН ТҮРЛЕРІ.
    Қазақхалқының төл аспабы-домбыра ұзақ уақыттан бері өзінің негізгі құрылысын,түр-тұрпатын сақтап келеді.Ел ішіндегі шеберлер оның формасын өзгертуден гөрі дыбыстық ауқымын,мелодиялық мүмкіндігін арттыра түсуге үнемі күш салып отырған.
   Қазақ аспаптық музыкасының шырқау биікке шыққан кезеңі 19-ғасыр екен.Бұл жүзжылдықта әншілік,күйшілік өнердің үрдіс дамуы домбыраның да жетілуіне ықпал етті.Шынайы шебер,дарынды домбырашылар қолынан шыққан ең сапалы домбыра үлгісі сақталып,сол үлгі бойынша домбыра жасау дәстүрге айналды.Республикамызда кездесетін домбыра үлгілері төмендегідей екен.

                                             ҚОРЫТЫНДЫ СӨЗ.
  « Нағыз қазақ қазақ емес,нағыз қазақ домбыра» ,-дегендей Домбыраны күтіп ұстап,қадірлеп,қастерлеу әрбір қазақ баласының ,әр домбырашы-өнерпаздың киелі міндеті.Жаңа жасалған домбыраның бойында әлі де дымқылдық болуы мүмкін.Арнайы қорапқа салып күтіп-баптап ұстаған домбыра күн өткен сайын кеуіп,құрғап,жеңілдене түседі.Осыған сәйкес оның дыбыстығы,үнділігі артады.
     Бүгінге дейін домбыралар қорапсыз шығарылып келеді.Болашақта дүкендерде қорабымен сатылуы сөзсіз.Ал,қазіргі сатып алынған домбыраларды қалай сақтау керек?Әр үйде домбыра бар.Бірақ көбі оны күтіп ұстауды ескере бермейді.Жерге шалқасынан немесе етпетінен жатқыза салу,немесе көрінген жерге сүйей салу бәрінен де оңай сияқты.Бірақ мұның бәрі домбыра сапасының сақталуына кері әсер етеді.Мойынның иіліп немесе шалқайып кетуіне,шытынап сына бастауына ықпал жасайды.Мұндай құбылыстар болмас үшін жел қақпайтын,суық ұрмайтын,сыз бармайтын жерге,ең жақсысы керегеге іліп ұстаған жөн.
    Көптен тартылмаса домбыраны шаң басады,күтілмесе кір қабады.Шаң-тозаң,кірден арылту үшін әтір,еріткіш,сірке суына мақтаны малып алып,әбден сығып тастап,дым күйінше сүрту қажет екенін бәріміз білуіміз қажет деп ойлаймын.
Пайдаланылған материалдар:

1.Сазды аспаптар сыры.О.Бейсенбекұлы.

3.Ол кім? Ол не? Негеш. Энциклопедиялары.

